
1
ئەو مینا بلندترین قازانج بوو
د تیروپشکەکا بێ بەرامبەردا

دەمێ  ژڤان من لگەل تە و
ئەز و تو د بووینە ''ئەم''

ژ ڤان هەمی مرۆڤان
تۆ ئەوی، ئەوێ من د ڤێتن

تە هیڤی و شادمانی دانە من
تۆ بووی هێڤێنێ تەندرۆستیا من

بەلێ، ژ بۆ ئاستێ ئەڤینا من، بۆ تە
چ پەیڤ و گۆتن تێرا ناکەن

دەمێ ئەڤیندای و ئەڤیندارێ تەنە
ل ڤێ جیهانا مە بهاترینە

تۆ هەر تشتەکی ژ بۆ من
داخوازا من ژ بۆ تە...

ژ بۆ وێ ئەڤینا د ناخێ مندا
تە بەرسڤەک ژێ را هەیە!!

2
ژ رووناهیا روونیا سپێدەیا چاڤێن تە

دلێ من ژ خەو هشیار دبی،
هەرتشتەک رووناهیە

سترانێن ئەڤینداریێ ژ دەنگێ لێڤێن تە
دلخۆشیا من هەوار دکەت،

هەمی تشت سترانێن تە

د هێلینکا بالاندەیێن دەستێن تەیێن نەرم دا
دلگرانیا من د نڤیتن،

هەمی تشت ئارامە.

چەند نموونە ژ کورتە هەلبەستێن 
ئەڤینداری د ناڤ هەلبەستێن سویدی دا

2-1

هەلبەست:
ئێریک بلۆمبێرگ
Erik Blomberg

وەرگێران ژ سویدی: سەدیق سالح

ژ بۆ ئەڤیندارێ من

هەلبەست:
سیڤ ئاندرسسون

3
هەست ب نێزیک بوونا تە دکەم

ل سپێدەیا مینا گولێن کیڤی
ب عەقلەکێ لاواز

ل هەمی کەلێن زیندەوەران
ل دووڤ تە دگەرێم
ئەم ب هەڤرا دژین

ل بن وێنەیێن پاشناڤێ ڕەش دا
ل جهەکی بەس یەک هەیە

نازکیا بێ هەمپا،
ئەو ئاسایشا بەس کوور هەست پێ دکەن

ئەز گۆهداریا دەنگێ دلێ تە دکەم
مینا کانیکا ل بن ئەردی

ئەز ژ گرێکێن هەستیێن تە حەز دکەم
پەرستگەهێن بێ داوی بوونێ نە.

کوریشک و چرچایا مە د نەپەنی نە
مینا پەرتۆکا پیرۆژ مۆر و مۆم کرینە

دێمێن مە نەینکەکا تاری و گەورە
ئەو کەسەک دییە، کو تێرا

ئەم حەش ئێک و دوو دکەین
کەسێ کو بێتە دیدارا مە

ژێک دوررررررر
ل بیابانەکێ فیداکار دا
مینا باخچەکێ نەنیاس

چاڤەری بیت!

هەلبەست:
ئینگێمار لێکیوس

4
مینا فرینا چیچکا دهێتن

و ئەم  تێدگەهین
کو مە چ بژاردەیێن دی نینن

پێویستە ئەم وەرگرین
وەک وەرگرتنا  فرشتەکی

کو ژ نیشکەکێڤە
د ناڤ رۆندکێن چاڤێن مە دا

دنیشتەڤە
د ڤێت ئەم وێ وەرگرین

وەکی مرۆڤ گۆتنەکێ  وەر دگریت
و باوەر دکەت ب وێ باوەریا

وەکی زارۆکان هەی
ئەڤین ئا هۆسایە

مە دخواست ئەم هەلبژێرین
لێ تشتەک تونە بوو!

هەلبەست:
بۆ ستێرلیند 
Bo Setterlind

5
گولێن خوە ب پارێزە
مێزا خوە پاقژ بکە

د بەرا
گولێن خوە ب پارێزە

هندەک کێمتر دەرەوا بکە
دبەرا

گولێن خوە بپارێزە
گوهـ بدێ چ دبێژم

دبەرا
کێمتر ژ من حەز بکە

لێ پتر باوەر ب من بکە
گولێن خوە بپارێزە!

6
تۆ ل دووڤ گولەکێ دگەریای

تە فێقیەک پەیدا کر
تۆ ل سەرۆکانیەکێ دگەریای

تە دەریایەک پەیدا کر
تۆ ل دووڤ ژنەکێ دگەریای

تە روحەک پەیدا کر
تۆ بێ هێڤی مای؟

هەلبەست:
مێرتـا تیککانێن

Märta Tikkanen

هەلبەست:
ئیدث سوو دیرگرەن
Edith Södergran




